
СИЫР СҮТІН ВЕТЕРИНАРИЯЛЫҚ САНИТАРИЯЛЫҚ САРАПТАУ

Тасболатова М.Т.

Сүт және сүт өнімдері маңызы жағынан халықты тағаммен қамтамасыз
етуде екінші орын алады. Сондықтан сиыр сүтін сапасын қадағалау
ветеринариялық санитариялық мамандардың басты міндеттерінің бірі болып
табылады.

Зерттеу нысандары болып «Орталық» базарының ветеринарлық
санитарлық зертханасына күнделікті келіп түскен сиыр сүтінің сынамалар болып
табылды.

Сүтті сезімдік зерттеу барысында иісіне, түсіне, дәміне және
консистенциясына зерттелді. Сапалы таза балауса сиыр сүті, бөгде иіссіз және
дәмсіз, тығыз және біркелкі консистенциялы, ақтан ақшыл сары түсті болуы
керек.

Сүт бұзылғанда оның түсі қара-сұр, сары, қоңыр, жасыл болып келеді
немесе түссізденеді. Бұзылған сүт айқын өзгерісінің бірі – оның түсінің
құбылуы. Сүтті таза шыны ыдысқа құйып алып, одан соң күндізгі жарықтың
көмегімен сүттің түсін анықтайды. Иісін таза стаканға сүтті сезімдік жолмен
анықтайды. Сүттің консистенциясын сүтті шайқап және бір мөлдір шыны
ыдыстан екінші ыдысқа құю арқылы жүргізілді.

Сиыр сүті сынамаларын әрі қарай зертханалық зерттеу барысында келесі
көрсеткіштерге қышқылдығына, майлылығына, тығыздығына және құрғақ
майсызданған сүт қалдығына зерттедік.

Сүттің қышқылдығын алдымен титрометрлік тәсілмен анықтап алғаннан
кейін, майлылығын, тығыздығын, құрғақ майсызданған сүт қалдығына лактан-
1,4 аспабымен  анықтадық.

Зерттелген 50 сүт сынамаларын ветеринарлық санитарлық сараптау
барысында 7-де сынамалардың сезімдік және зертханалық зерттеу нәтижелері
күмәнді балауса нәтиже берді. Зерттелген 50 сынама сүттің 7-де сынамалардың
иісі қышқылтым ащы, көкшіл, көгілдір, дәмі қышқылтым, консистенциясы
іртікті, көпіршікті екендігі анықталды. Сынамаларды зертханалық зерттеулерін
талдай келсек, қышқылдығы бойынша қабылданатын 2 сортты сүттің өзінде 20
0Т аспау қажет болса 7-де 22- 24 0Т аралығында болды. Тығыздығы бойынша
қалыпты сүтте 1,027 кем болмау қажет болса 3-ші сынамада 1,026 көрсетті.

Зерттеу қорытындысына сәйкес, 7 сынама алынған сүт партиялары
тағамдық мақсатқа пайдалануға жарамсыз деп танылды.

